
MUP HNK / Masovna tučnjava na Boračkom jezeru:
Napili se, potezali i pištolj

24. 07. 2020. u 11:39:00

Na glavnoj plaži na Boračkom jezeru sinoć je došlo do tučnjave, a zabilježena je i
prijetnja vatrenim oružjem.

Sve je prijavljeno Policijskoj stanici Konjic sinoć oko 20.40 sati.

"PS Konjic je prijavljeno da je na glavnoj plaži u mjestu Boračko jezero došlo do tuče
više lica, te da jedno lice prijeti vatrenim oružjem. Patrola policije je na licu mjesta
uspostavila javni red i mir", naveli su iz MUP-a Hercegovačko-neretvanskog kantona.

Policija je utvrdila da E.H. (1983) iz Glavatičeva posjeduje pištolj koji je, uz potvrdu,
izuzet.

Osobe E.H. i S.M. (1985) iz Zenice, koji su bili u alkoholiziranom stanju, su uhapšeni i
dovedeni u prostorije za zadržavanje.

"O svemu je upoznata Krim-policija, preduzete su potrebne mjere", saopćeno je iz MUP-
a.

